
   شي، پنځه كلنمخکې له دې چې  ولې ماشومان
 

 ږي؟ ـمړه كې 
 

مړه كېږي. د دغو مړینو اكثره پېښې   شي،  پنځه كلنمخکې له دې چې  تر بل هر هېواد په افغانستان كې ډېر ماشومان  
  د میكروبي ناروغیو او ناولتیا په وجه راپېښېږي چې په اسانۍ سره یې مخه نیولاى شو.

 

دوى په كم عمر وادونه كوي، د ژوند تاوده ساړه یې نه وي لیدلي او تجربه یې نه   .زموږ اكثره میندې بې سوادې دي
پالنه نه پوهېږي. نه پوهېږي ماشوم څرنګه  په  پیدا كړې. دوى داسې وخت كې ماشوم زېږوي چې د ماشوم  وي 

شته چې    پرېمینځي، څه ډول جامې ورته جوړې كړي، كه ماشوم وژاړي نو څه باید وكړي او دغسې نورې ستونزې
  باید هره مور پرې وپوهېږي.

 

ماشوم وهل كېږي، ټكول كېږي، خبرو ته یې څوك    . زموږ په اكثرو كورنیو كې له ماشومانو سره سم چلند نه كېږي
غوږ نه نیسي، غوښتنو ته یې اهمیت نه وركول كېږي او په دې توګه ماشومان مو له اروایي ستونزو او حقارت سره  

  رالویېږي.
 

نجونو ته د   .زموږ د ټولنې ناسمو دودونو زموږ پر ماشومانو هم پوره اغېزه كړې ده. موږ هلك تر نجلۍ غوره ګڼو
   لوڼې په ماشومتوب كې وركوو او تر اتلس كلنۍ د مخه یې وادوو. .زده كړې حق نه وركوو

 

كومې لوبې ماشومانو ته ګټه لري او كومې ساعت تیرۍ یې   ،موږ نه پوهېږو خپلو ماشومانو ته څه ډول لوبكۍ واخلو
  په تاوان دي.

 

پخوا به میندو یا اناګانو   .موږ د خپلو ماشومانو لپاره په كافي اندازه كتابونه نه لرو. ماشوم خوندورې كیسې غواړي
ماشومانو ته كیسې كولې، خو اوس دوى هم بې حوصلې دي. د ښوونځیو كتابونه هم پوهې او خوند ته د رسېدو لپاره  

   د ماشوم تنده نه شي ماتولاى.
 

نوره نړۍ د خپلو تجربو د شریكولو په وجه پر مخ تللې ده. كه موږ او تاسې هم خپلې تجربې سره شریكې كړو، نو  
   د ترقۍ پر لور به روان شو.

 

په دې کتاب کې د اغلې اناهیتا  .  د روزنې او پالنې په اړه د مقالو دغه ټولګه خپره کړهپه همدې خاطر مو د ماشومانو  
منابعو څخه ګټورې لیکنې ژباړلې او خپلې     روهي، نعیمې غني او زما لیکنې راغلې دي. اناهیتا روهي له جرمني

تجربې او خاطرې لیکلې دي. نعیمې غنې هم ځینې مقالې ژباړلې او دوه درې یې په خپله لیکلې دي. ما اکثره مقالې 
« له انټرنټي سایټه راخیستي. په دې مقالو کې مې د خپل وطن د کورنیو او ماشومانو ستونزې او  Baby Careد »

  حل لارې یې هم ګډې کړي دي نو نګه ژباړه یې نه شو بللی.
 

پخوانو ویلي دي چې ماشوم لویول، ښار ابادول دي. که څوک په رښتیا ماشوم سم وروزي او سمه پالنه یې وکړي نو  
   ښار څه چې وطن به اباد کړي. که موږ هر یو خپلې ټولنې ته ښه اولاد وروزو، ټوله ټولنه به اصلاح شي.

